
Nedavno su imami Islamske zajednice Bošnjaka u Švedskoj bili na
studijskoj posjeti Islamskim zajednicama u Hrvatskoj i Sloveniji. Bilo
je to tri intenzivna dana upoznavanja sa svim onim što su ove
zajednice postigle, a u cilju da se lijepa iskustva prenesu u rad
Islamske zajednice Bošnjaka u Švedskoj.

Zadivljeni svim što su vidjeli, naši imami su zajednički konstatirali
da ništa nije nemoguće, ukoliko se ima vizija i posvećen rad na
realizaciji te vizije.

U tom smislu navodimo izreku Ibn Mesuda, radijallahu anhu, koja bi,
zapravo, mogla biti poruka ovog uvodnika:

,,Propust je u dvome: divljenju i očajanju.
To je zato što se sreća postiže trudom i naporom.

Onaj ko je sam sobom zadovoljan, ne trudi se, jer je on to već
postigao. Očajnik se, također, ne trudi, jer on smatra da nema

koristi od truda.“

Molimo Gospodara svjetova da nam ne dopusti da se previše
divimo sebi i svojim djelima, pa da se prestanemo truditi da stalno
budemo još bolji!

Molimo Ga Svemogućeg, također, da nam ne dopusti da padamo
u očaj, pa da se zbog toga prestanemo truditi da popravimo svoje
stanje!

Amin, ja Rabbel-alemin!

R I J E Č
U R E D N I K A

IDRIZ-EF.  KARAMAN,  GLAVNI IMAM

AKTUELNOSTI 
IZ ZAJEDNICE I DŽEMATA

STUDIJSKA POSJETA 
IMAMA ISLAMSKE BOŠNJAKA

U ŠVEDSKOJ 
ISLAMSKIM ZAJEDNICAMA U

HRVATSKOJ I SLOVENIJI



U periodu od 28. do
30. septembra 2026.
godine imami
Islamske zajednice
Bošnjaka u
Švedskoj, na čelu sa
glavnim imamom
Idriz-ef.
Karamanom,
posjetili su Islamske
zajednice u
Hrvatskoj i Sloveniji.

I.K.

Prvi dan, odmah po dolasku u
Zagreb, upriličena je posjeta
zagrebačkoj džamiji, gdje je
trenutno smješten Ured muftije
zagrebačkog i sjedište Islamske
zajednice u Hrvatskoj. Zamjenik
muftije zagrebačkog mr. Mevludi-
ef. Arslani i pomoćnik muftije
mr. Nermin-ef. Botonjić predstavili
su rad Zajednice od njenog
nastanka do danas.

Isti dan u večernjim satima
uslijedila je posjeta Islamskom
centru u Sisku, gdje je domaćin
glavni imam Medžlisa Sisak mr.
Alem-ef. Crnkić goste upoznao sa
radom Islamske zajednice u ovom
gradu.

Naredni dan, u utorak, 29.
septembra, na redu je bila posjeta
Muslimanskom centru u Ljubljani, u
kojem je smješten i Ured muftije
ljubljanskog i sjedište Islamske
zajednice u Sloveniji. Muftija
ljubljanski dr. Nevzet-ef. Porić
priredio je prijem za sve imame
IZBUŠ-a i tom prilikom predstavio
rad Islamske zajednice u Sloveniji.

Poslije posjete Ljubljani naredna
destinacija bila je grad Rijeka i
posjeta tamošnjem Islamskom
centru. O ovom centru i drugim
aktivnostima gostima je govorio
glavni imam Medžlisa Rijeka mr.
Hidajet-ef. Hasanović.

Posljednji dan posjete upriličen je
prijem kod muftije zagrebačkog
akademika
dr. Aziz-ef. Hasanovića, a nakon
toga odlazak na kabur bivšem
zagrebačkom muftiji rahmetli
Ševki-ef. Omerbašiću.

Zajednička ocjena svih imama bila
je da je ovo bila odlično
organizirana, posjeta sa
izvanrednim domaćinima, na čelu
sa vrijednim Nermin-ef.
Botonjićem.

Imalo se, zaista, šta naučiti!.

ODRŽANA SJEDNICA
IZVRŠNOG ODBORA IZBUŠ-A

U ponedjeljak, 21. septembra 2026. godine, održana je
online sjednica Izvršnog odbora Islamske zajednice
Bošnjaka u Švedskoj.

Na sjednici su razmatrani i usvojeni izvještaji za protekli
period, te plan predstojećih aktivnosti.

Izvršni odbor je odredio teme za Savjetovanje za
predstavnike džemata, koje će se održati
18. oktobra 2026. godine u Jönköpingu. Radna grupa IO
IZBUŠ-a je zadužena za pripremu i realizaciju ovog
savjetovanja.
U nastavku sjednice Izvršni odbor je razmatrao i neka
druga pitanja iz svoje nadležnosti.

I.K.

POSJETA MUFTIJA SEKRETARIJATU 
ISLAMSKE ZAJEDNICE BOŠNJAKA U ŠVEDSKOJ

U Sekretarijatu Islamske zajednice Bošnjaka u Švedskoj u Trollhättanu
boravili su muftija za Zapadnu Evropu Senaid-ef. Kobilica i zenički
muftija Mevludin-ef. Dizdarević, u pratnji predsjednika Zajednice
Jasmina Foče i glavnog imama Idriz-ef. Karamana.

Tokom susreta gosti su upoznati s radom Sekretarijata Islamske
zajednice Bošnjaka u Švedskoj te aktuelnim pitanjima i izazovima s
kojima se Zajednica susreće u svom djelovanju. Susret je protekao u
srdačnoj atmosferi i razmjeni mišljenja o temama od značaja za
daljnji rad i razvoj Zajednice.

www.izb.se

ODRŽAN SEMINAR ZA IMAME
IZBUŠ-A

U subotu, 22. avgusta 2026. godine, u prostorijama Džemata
Jönköping održan je seminar za imame Islamske zajednice
Bošnjaka u Švedskoj.

Ovaj seminar u cijelosti je bio posvećen organizaciji mektepske
pouke.
U uvodnom dijelu IT stručnjak Mirza Ćurić predstavio je online
platformu, koju je pripremio na zahtjev Islamske zajednice Bošnjaka
u Švedskoj.
Platforma nudi ogromnu pomoć imamima za pripremu i praćenje
mektepske nastave.
Pored toga, i roditelji polaznika mekteba bit će u mogućnosti da
prate rezultate svog djeteta i, po potrebi, kontaktiraju svog imama.
U drugom dijelu seminara imami su dobili pristup platformi i bili u
mogućnosti da postavljuju pitanja o načinu njenog praktičnog
funkcioniranja i sugeriraju dodatne sadržaje.

Seminar je ocijenjen kao jedan od do sada najuspješnijih, a, po
običaju, Džemat Jönköping je bio odličan domaćin.

Tradicionalni 13-ti seminar za aktivne žene džemata u Švedskoj pod
nazivom “Snaga žene kroz vjeru, znanje i zajedništvo”održan je 25. i 26.
septembra 2026.

U petak, 25. septembra 2026., je upriličena edukacija za po dvije
koordinatorice iz džemata gdje se obradila tema ” Oživljavanje džemata
prisustvom aktivne muslimanke, majke”. Tu nam je prof. Adnana Deari
predstavila smjernice rada koordinatorica Odjela za brak i porodicu u BiH.
A nakon toga smo imale radionicu gdje su hanume u grupama trebale
da osmisle projekat koji bi implementirale u roku pet godina u džematu.
Ta radionica je otvorila prijatnu diskusiju, lijepu razmjenu mišljenja i
iskustava. Taj divan skup je učvrstio volju koordinatorica da slijede sunnet,
Kur'an i praksu utemeljenu generacijama prije nas.

U subotu, 26. septembra 2026. godine, održan je seminar Odjela za brak i
porodicu. Seminaru se odazvalo više od 200 učesnica iz džemata širom
Švedske.

ODRŽAN SEMINAR ODJELA ZA BRAK I
PORODICU IZBUŠ-A U DŽEMATU

VÄRNAMO

Seminar je otvorila, koordinatorica Odjela za brak i porodicu IZBUŠ-a muallima
Merjema Jašarević, predstavivši naše uvažene gošće i predavačice iz Bosne i
Hercegovine, dr. Hanu Younis i profesoricu Adnanu Dehari.

Prisutnima su se obratili i predsjednik IZBUŠ-a Jasmin Fočo, te efendija Ahmed
Redžić iz Värnama, podsjećajući nas na važnost zajedništva, iskrenog nijjeta i
rada za dobrobit zajednice, uz kur'anski ajet:
„Ve kuli‘melu fe sejerallahu amelekum ve resuluhu vel-mu'minun…“
„I reci: Radite! Allah će vidjeti vaš trud, i Poslanik Njegov, i vjernici…“ (Et-Tevba,
105)
Dr. Hana Younis kroz predavanje „Trag žena“ govorila je o znamenitim
muslimankama Bosne i Hercegovine koje su svojim znanjem, vakufima i
djelovanjem ostavile neizbrisiv trag u društvu. Spomenula je Šahdidar-hanumu,
Nefisa kadunu, Tahira-hanumu Tuzlić i Tatliju, podsjećajući nas da su žene kroz
historiju ulagale u obrazovanje, pomagale zajednici i čuvale svoju vjeru i
identitet.

Posebno snažna poruka bila je: Šta smo mi učinile, a šta smo mogle učiniti za
svoju zajednicu?
Profesorica Adnana Dehari govorila je o ženama koje Allah, dž.š., spominje u
Kur'anu. Kroz primjer Hane, majke Merjeme, podsjetila nas je na snagu
majčinske dove i važnost odgoja djece u vjeri. Merjema nas uči čestitosti i
predanosti Allahu, kraljica od Sabe mudrosti i savjetovanju, a Havla bint Sa'leba
dostojanstvu i zauzimanju za pravdu.
Poruka predavanja bila je da u svojim porodicama i zajednicama njegujemo tri
temeljne vrijednosti: iman, znanje i zajedništvo.
Poseban dio programa bila je promocija knjige na švedskom jeziku „Min hijab –
mitt val“ (Moj hidžab – moj izbor), koju su predstavile autorice iz Göteborga.
Knjiga je realizovana uz finansijsku podršku njihovog džemata i odbora, a govori
o predrasudama i izazovima s kojima se žene koje nose hidžab susreću u
švedskom društvu. Njena poruka je da hidžab za mnoge muslimanke
predstavlja svjestan, lični izbor i izraz vjere, a ne prisilu.
Istaknuta je i želja da knjiga pronađe svoje mjesto u školama, bibliotekama i
radnim kolektivima, kako bi doprinijela boljem razumijevanju i rušenju
predrasuda.
Program su dodatno uljepšale ilahije hora iz Värnama i učesnica iz Göteborga,
kao i zajedničko druženje uz ručak, kahvu i kolače.

M.J.                                                                                                                       www.izb.se

Poštovani,

sa velikom radošću i zahvalnošću pozivamo vas na promociju knjige
„Moj hidžab, moj izbor“, projekta koji je nastao iz duboke želje da žene
konačno same ispričaju svoju priču – o hidžabu, identitetu, vjeri,
slobodi i pravu na vlastiti izbor.

Ova knjiga nije nastala kao odgovor na pitanje treba li žena nositi
hidžab ili ne. Njena glavna poruka je mnogo jednostavnija i dublja:
žena ima pravo da sama govori o svom izboru, svom iskustvu i svom
identitetu.

Godinama nosimo hidžab kao dio naše vjere, identiteta i životnih
vrijednosti. Istovremeno, često smo svjedočile da se o nama govori
bez nas – u medijima, javnim i političkim debatama, pa čak i u
svakodnevnom životu. Žene koje nose hidžab nerijetko su
predstavljane  kroz stereotipe, kao pasivne, potlačene ili
nesamostalne osobe.

Upravo zato je prije otprilike dvije godine nastala ideja da podignemo
svoj glas i ispričamo vlastitu priču.

Ideju smo prvo podijelile među prijateljicama, a zatim pozvale žene iz
našeg džemata koje su željele svojim iskustvom doprinijeti ovom
projektu. Od početne ideje nastao je zajednički cilj – napisati knjigu
koja će otvoriti prostor za razgovor, razumijevanje i drugačiji pogled.

Kako je knjiga nastajala?

Proces je trajao oko godinu i po dana. U radu je učestvovalo sedam
žena koje su činile užu  grupu projekta, uz veliki broj žena koje su
svojim ličnim pričama dale sadržaj knjizi.

Odlučile smo predstaviti 19 ličnih priča žena različitih generacija i
životnih iskustava – od  žena koje su hidžab stavile prije mnogo
godina, do djevojaka koje su odrastale u drugačijim  porodičnim i
društvenim okolnostima.

Svaka priča je drugačija. Neke govore o vjeri i unutrašnjem osjećaju
pripadnosti, neke o porodici i okolini, neke o predrasudama i
izazovima, a neke o slobodi da se bude ono što jesmo.
Upravo ta različitost bila nam je posebno važna. Nismo željele jednu
priču o hidžabu – željele smo pokazati mnoštvo ženskih iskustava.

14

K n j i g a  k a o  z a j e d n i č k i  t r a g  

O v a j  p r o j e k a t  z a  n a s  n i j e  b i o  s a m o  p i s a n j e  k n j i g e .  B i o  j e  t o
p r o c e s  p o v e z i v a n j a ,  r a z g o v o r a ,  p o d r š k e  i  u č e n j a .  B i o  j e
d o k a z  d a  g r u p a  ž e n a ,  k a d a  i m a  j a s a n  c i l j ,  i s k r e n u  n a m j e r u  i
m e đ u s o b n u  s l o g u ,  m o ž e  n a p r a v i t i  n e š t o  z a  š t a  s e  n a
p o č e t k u  m o ž d a  č i n i l o  d a  j e  n e m o g u ć e .  N a  t o m  p u t u  b i l o  j e
i  t e š k i h  t r e n u t a k a .  J e d n a  o d  n a š i h  s e s t a r a  s e  n e p o s r e d n o
p r e d  š t a m p a n j e  k n j i g e  t e š k o  r a z b o l j e l a .  T o  n a s  j e  d u b o k o
p o t r e s l o ,  a l i  n a s  j e  i s t o v r e m e n o  j o š  v i š e  p o v e z a l o  k r o z
d o v u ,  s a d a k u  i  m e đ u s o b n u  p o d r š k u .  A l l a h o v o m  m i l o š ć u ,
d a n a s  j e  p o n o v o  d o b r o  i  s a  n a m a .  P o s e b n u  z a h v a l n o s t
d u g u j e m o  s v i m a  k o j i  s u  s v o j i m  v r e m e n o m ,  z n a n j e m ,
p o d r š k o m  i  t r u d o m  p o m o g l i  d a  o v a  k n j i g a  u g l e d a  s v j e t l o
d a n a  –  a u t o r i c a m a  l i č n i h  p r i č a ,  č l a n i c a m a  p r o j e k t a ,
s t r u č n j a c i m a  i  p r o f e s o r i m a  k o j i  s u  d a l i  s v o j  d o p r i n o s ,  k a o  i
u m j e t n i c i  N e i r i  B u l j u b a š i ć  O b u ć a ,  č i j e  i l u s t r a c i j e  d o d a t n o
p r e n o s e  a t m o s f e r u ,  s i m b o l i k u  i  u n u t r a š n j i  s v i j e t  ž e n a  k o j e
g o v o r e  k r o z  o v u  k n j i g u .  

„ M o j  h i d ž a b ,  m o j  i z b o r “  s a d a  v i š e  n i j e  s a m o  n a š a  i d e j a .  T o
j e  k n j i g a  k o j a  n o s i  1 9  g l a s o v a ,  m n o g o  r a z l i č i t i h  i s k u s t a v a  i
j e d n u  z a j e d n i č k u  p o r u k u :  d a  ž e n a  i m a  p r a v o  g o v o r i t i  u
s v o j e  i m e ,  i m a t i  s v o j  i d e n t i t e t  i  d o n o s i t i  o d l u k e  o  v l a s t i t o m
ž i v o t u .  Z a t o  v a s  s a  p o s e b n o m  r a d o š ć u  p o z i v a m o  d a  n a m
s e  p r i d r u ž i t e  n a  p r o m o c i j i ,  d a  z a j e d n o  o t v o r i m o  r a z g o v o r  i
d a m o  p r o s t o r  p r i č a m a  ž e n a  k o j e  s u  o d l u č i l e  d a  v i š e  n e
b u d u  s a m o  t e m a  t u đ i h  r a z g o v o r a .  

D o b r o  n a m  d o š l i .  S  p o š t o v a n j e m  i  z a h v a l n o š ć u ,  

T i m  p r o j e k t a  „ M o j  h i d ž a b ,  m o j  i z b o r “  A u t o r i c e  k n j i g e :
J a s m i n k a  S a c i c ,  A z r a  K e n j a r ,  E d i n a  H a s a n o v i c ,  A m r a
B u l j u b a s i c ,  E d i n a  B e c i r o v i c ,  S e m k a  D e d i c  i  D z e n i t a  D e d i c  

I S L A M S K A  Z A J E D N I C A  B O Š N J A K A  G Ö T E B O R G

15
B I L T E N  |  O K T O B A R  2 0 2 6



Muftija mostarski dr. Salem-ef. Dedović, muftija sarajevski prof. dr.
Nedžad-ef. Grabus i direktor Uprave za vjerske poslove Rijaseta
Islamske zajednice hafiz prof. dr. Mensur-ef. Malkić kandidati su za 14.
reisul-ulemu Islamske zajednice u Bosni i Hercegovini.

Njihove kandidature su potvrđene na sjednici Sabora Islamske
zajednice u Bosni i Hercegovini koja je održana 5. septembra 2026.
godine, nakon što su u zvaničnom izbornom postupku kandidati
evidentirani u 18 okruga u Bosni i Hercegovini, domovinskim zemljama i
dijaspori.

Kompletni programi njihovog rada dostupni su na linkovima ispod:

Dr. Salem-ef. Dedović, Program rada kandidata za reisul-ulemu za
mandatni period 2026-2033

Prof. dr. Nedžad-ef. Grabus, Program rada kandidata za reisul-ulemu
za mandatni period 2026-2033

Hfz. prof. dr. Mensur-ef. Malkić, Program rada kandidata za reisul-
ulemu za mandatni period 2026-2033

POTVRĐENI KANDIDATI ZA REISUL-ULEMU: 

IZBORI 10. OKTOBRA

Ovu godinu provodimo projekat za skolovanje DJECE u GAZI.
Naziv projekta:

Osnovna škola za djecu bez roditelja za razrede od 1 do 9.
Broj korisnika-polaznika:

360 učenika bez roditelja-JETIMI (180 ženskih i 180 muških)
Radno osoblje:

22 nastavnice, koje su ujedno i samohrane majke u tom području.
Finansiranje:

Pokrivaju se svi troškovi organizacije i rada Osnovne škole:
Radno osoblje, školski pribor sa kopiranom literaturom, obroci u vrijeme boravka u

školi, školske torbe, školska odjeca…
 Ukupan budžet 2.160.000 sek.

Pretpostavka je da mi koji zivimo u Švedskoj mozemo finansirati pola ovog
projekta, obzirom da smo u tom iznosu svake godine prikupljali sredstva za

pripremu i podjelu obroka i iftara u Gazi
Ideja Projekta:

Cilj projekta je osigurati sigurno i stabilno obrazovno okruženje za djecu bez
roditelja u Pojasu Gaze, s obzirom na velike izazove s kojima se suočava obrazovni

sektor kao rezultat uništavanja škola i čestih prekida obrazovnog procesa.
Projekt nastoji osigurati pravo djece bez roditelja da dobiju kvalitetno i efikasno

obrazovanje, koje uzima u obzir njihove psihološke i socijalne potrebe i doprinosi
kompenzaciji njihovih obrazovnih gubitaka.

Projekt se također fokusira na pružanje integriranih psiholoških i obrazovnih
programa podrške koji im pomažu da se oporave, izgrade svoje kapacitete i

pozitivno integriraju u društvo, osiguravajući stabilniju i dostojanstveniju
budućnost.

DONACIJE MOZETE VRSITI uz “meddelande”: Stip.Gaz.

CRTICE IZ
DUHOVNOSTI

Kad ih pitaš šta ima,
svi kažu: 
borba za život. 

Ok, samo koji život?

/ Sulejman Bugari
21



OSVRT NA SURU FEDŽR

ARHITEKTURA TJESKOBE

Ako, čitajući Kur’an, zastanemo nad dramatičnim slikama sure
Fedžr, uočit ćemo paradoks koji nadilazi vrijeme; paradoks čovjeka
koji nastoji što više uklesati svoju moć u kamen, dok u tjesnac
dovodi vlastitu dušu.

Ova sura započinje neobičnim, gotovo opipljivim osjećajem
vremenskog pritiska (kompresije), tj. zakletvom zorom – tim uskim,
kratkim i pretapajućim trenutkom u kojem se smjenjuju noć i dan, te
spominjanjem razuma kao ograničenja (arp. hidžr; koji terminološki
opet može značiti i kamen), onog razuma koji bi trebao da obuzda
obijest. Međutim, ta vremenska tjeskoba zore ubrzo prerasta u
prostornu granicu, a potom i u socijalnu i duhovnu uskogrudnost.

UTOČIŠTE U STAKLU I ČELIKU

Drevni narodi opisani u ovoj
suri bili su prije svega
strastveni graditelji. Narod ‘Ad
je podizao kule s visokim
stubovima, Semud je
oblikovao masivne stijene u
dolini praveći sigurna mjesta
za život, dok je Faraon svoju
vlast utvrđivao stubovima,
poput duboko zabijenih
šatorskih kočića. Iz ljudske
perspektive, to je bila
veličanstvena manifestacija
snage i neuništivosti, ali
kur’anski tekst dalje otvara
mogućnost da te
arhitektonske poduhvate
posmatramo kao masku
duboke unutrašnje tjeskobe.

Njihovi poduhvati zapravo su
bili odbrambeni zidovi
sazidani protiv vlastite
prolaznosti. Ako se na trenutak
odmaknemo od historijskog
okvira i pogledamo
savremene gradove, uočit
ćemo da živimo u istoj
ideološkoj matrici.

Moderne metropole vode
potpunu bitku s prostorom:
gradimo sve veće i više
solitere, osmišljavamo
zatvorena i dobro čuvana
gradska naselja opasana
kamerama i rampama, te
ulažemo imetke u kvadrate
koji bi nas trebali sačuvati od
nesigurnosti vanjskog svijeta.
Slično Semudu koji je tražio
zaklon u stijenama, savremeni
čovjek u staklu i čeliku traži
utočište. 

Međutim, rezultat te trke za
prostornom dominacijom sa
sobom je donio duboku
socijalnu i emotivnu
kompresiju i strašnu
međuljudsku distancu. 

Pritom, problem ne leži u
samoj gradnji budući da je
čovjek oduvijek gradio da bi
stanovao, a umjetnost gradnje
dovodio do umjetničkih i
praktičnih detalja.



Kroz suru Fedžr uočavamo da je prostorna dominacija neraskidivo
povezana s odnosom prema najranjivijim članovima društva. Sura
nas u nastavku opominje na duboku moralnu uskogrudnost: “A ne,
vi siroče ne poštujete, i da se nahrani siromah jedan drugog ne
podstičete, a nasljedstvo pohlepno jedete, i blago prekomjerno
volite.” Isti ovaj obrazac danas prepoznajemo u urbanizmu koji sve
češće tiho izmješta i čini nevidljivom kategoriju slabih. Gradovi
postaju arhitektonski odraz stisnute šake koja odbija pružiti ruku i
podijeliti milost. Čak i Zemlja osjeća tu uskogrudnost, jer
neograničeni materijalni rast na resursima ograničenoj Zemlji
jednostavno drobi prirodne ekosisteme i sužava prostor budućim
generacijama.

DUHOVNA EKSPANZIJA

Eshatološki rasplet u suri donosi konačnu sliku jedine neminovne
stisnutosti, trenutka kada se “Zemlja u komadiće zdrobi” i kada “…
meleki dođu zbijeni u guste, nepregledne redove”. Pred tom
apsolutnom istinom, sve vještačke kule, kvadratni metri i klesane
stijene gube svaki smisao, ostavljajući čovjeka u gorkoj spoznaji da
mu materijalna moć nije donijela spas.
Ipak, sura Fedžr u završetku nudi nešto što možemo nazvati jedinom
stvarnom dekompresijom ljudskog bića. Nakon svih slika stisnutosti,
odjekuje blagi poziv: 
“O ti mirna dušo, vrati se Gospodaru svome zadovoljna, a i On
tobom zadovoljan, pa uđi među robove Moje, i uđi u Džennet Moj!”

Konačno nastupa potpuna duhovna ekspanzija, jer nas sama
struktura dijelova ove sure podsjeća kako se istinski mir oblikuje
oslobađanjem od vlastitog ega koji ima neprekidnu potrebu da se
ograđuje i uzdiže nad drugima. Tjeskoba moderne stijene (betona)
liječit će se unutrašnjim širenjem, odnosno, rušenjem zidova
pohlepe kroz otvaranje dlanova (ali i srca) čovjeku pored sebe.
S utišavanjem ega obgrlit ćemo i uočiti druge, a prostor oko nas će
iznova i konačno početi disati bez obzira na sve neizbježne fizičke
“stijene” među nama.

MUFTIJA KOBILICA: 
LJUBAV PREMA POSLANIKU
POTVRĐUJE SE ODNOSOM PREMA
LJUDIMA

Draga braćo!

U danima smo rebi'ul-evvela, mjeseca u kojem se muslimansko srce
s posebnom toplinom okreće uspomeni na rođenje posljednjeg
Božijeg poslanika Muhammeda a. s. Njegovim dolaskom Ibrahimova
a. s. dova i Isaova a. s. radosna vijest našle su svoje ispunjenje. 

Na dugoj stabljici poslanstva pojavila se njezina najmirisnija ruža, a
čovječanstvu je darovana svjetlost posljednje Objave i otvoren put
prema duhovnoj i moralnoj zrelosti. Poslanik a. s. o sebi je kazao:
„Poslan sam da upotpunim ljepotu morala!“ (Edebul-mufred,
Buhari)

Hutba povodom Mevluda u džematu Örebro u Švedskoj

25

Mevlud zauzima posebno mjesto u pamćenju muslimana. U radosti zbog Poslanikova
a. s. rođenja čuva se zahvalnost za uputu koja je čovjeku vratila svijest o njegovu
dostojanstvu i odgovornosti pred Bogom. Sjećanje na njegov dolazak ujedno nas
suočava s pitanjem koliko je smisao njegova poslanstva prisutan u našim životima i
koliko njegov moralni primjer određuje naš odnos prema ljudima.

Uzvišeni Bog njegovu poslaničku misiju sažima riječima: 
„A tebe smo samo kao milost svjetovima poslali“ (El-Enbija, 107).

Milost je način na koji se Božija uputa preko Muhammeda a. s. približila čovjeku i
njegovoj zemaljskoj sudbini. U njegovoj blizini čovjek je ponovo otkrivao vrijednost
koju mu je Stvoritelj darovao, a moć je bila vraćena svijesti o odgovornosti pred Onim
Koji je izvor svake vlasti. Poslanikova milost obuhvatala je ljudsku slabost ne
prepuštajući je samoj sebi i suočavala nepravdu s istinom ne dopuštajući da
pravednost bude pomućena osvetom.
U tome se očituje moralna punina njegova poslaničkog lika. Snagu je podvrgao
savjesti, a čovjekovu težnju da ovlada drugima vratio težem zahtjevu ovladavanja
sobom. Njegov život svjedoči da se čovjekova veličina ne mjeri onim što može učiniti
drugome, već granicom koju sebi postavlja iz svijesti o Bogu.
Ljubav prema Poslaniku a. s. svoje ispunjenje pronalazi u slijeđenju. Uzvišeni kaže:
„Reci: Ako Allaha volite, mene slijedite, pa će vas Allah voljeti i grijehe vam oprostiti“.
(Ali Imran, 31)
Slijediti ga znači prihvatiti poslaničku mjeru kao sud nad vlastitim postupcima. Po toj
mjeri, odnos prema drugom čovjeku ulazi u samo središte naše odgovornosti pred
Bogom. Način na koji čuvamo njegovo dostojanstvo otkriva koliko je susret s
Poslanikovim ahlakom preobrazio našu savjest.

Draga braćo!

Učimo mevlude, donosimo salavate i riječima iskazujemo ljubav prema Poslaniku a.
s., dok blizina drugog čovjeka često razotkriva granice te ljubavi. Mevlud nas suočava
s ozbiljnim pitanjem: koliko je Poslanikov ahlak prisutan u načinu na koji govorimo,
sudimo i podnosimo jedni druge?
Ovo pitanje vjera najprije upućuje savjesti svakog od nas. Kur'anski poziv na
promjenu usmjerava čovjekov pogled prema vlastitoj nutrini, jer se stanje zajednice
ne može odvojiti od duhovnog i moralnog stanja njezinih članova. Uzvišeni nas
podsjeća da Allah neće izmijeniti stanje jednog naroda dok on ne izmijeni ono što je
u njemu. Samopropitivanje nas oslobađa potrebe da cjelokupnu odgovornost
smjestimo izvan sebe i vraća nas onom dijelu zajedničkog stanja za koji ćemo lično
odgovarati pred Bogom.

Cijelu hutbu možete pročitati OVDJE

Upravo tu treba čitati Rešada
Kadića. On islam ne određuje
apstraktnom definicijom, nego
pokazuje čovjeka kojega vjera
oblikuje: čistoga srca i dobre
duše, čestitoga i radinoga
života, čovjeka znanja i poštenja,
korisnoga drugima,
odgovornoga prema porodici,
ispravnoga nijjeta i pouzdanja u
Allaha.

Kadićeva misao zato prirodno
počinje od nutrine. Jer ono što
čovjek istinski nosi u sebi, prije ili
kasnije pronađe put prema
njegovu životu. Srce se otkriva u
riječi, riječ u djelu, a djela,
ponavljana kroz vrijeme, postaju
karakterom. Vjera se tako ne
zadržava u čovjekovoj svijesti,
nego polahko ulazi u njegovu
narav.

koliko čovjek zastane pred sobom i
iskreno se upita šta je islam,
odgovor neće pronaći samo u
onome što zna o vjeri, nego u
onome što je od te vjere postalo
njegovim karakterom.

AKO PITAŠ 
ŠTA JE ISLAM,
EVO ŠTA…

Zato čisto srce nije ukras vjernika,
nego početak njegova odnosa
prema svijetu. Dobra duša pokazuje
se onda kada čovjek drugome ne
postaje izvor nepravde, poniženja i
straha; poštenje se prepoznaje
onda kada od njega nema koristi;
dobročinstvo onda kada za njega
nema pohvale. Ono što je u nutrini
mora jednom dobiti svoj oblik u
životu.

Otuda Kadićevo insistiranje na radu,
znanju i čestitosti dobiva puni
smisao. Znanje čovjeku daje moć
razumijevanja, ali ga poštenje uči
kako tu moć koristiti. Rad ga
oslobađa besposlice i nemoći, a
čestitost određuje granice preko
kojih ne smije prijeći. Tako vjera ne
ostaje izdvojena od svakodnevice,
nego ulazi upravo u one prostore u
kojima se karakter najlakše
iskušava.

Isto vrijedi za porodicu i odgoj
djece. Dijete ne nasljeđuje vjeru
samo iz riječi koje sluša, nego iz
života koji gleda. Uči iz odnosa
roditelja prema ljudima, prema
imetku, prema nepravdi, prema
vlastitim pogreškama i prema
onima od kojih nemaju nikakve
koristi. Ono što se u kući živi dublje
se pamti od onoga što se uči
napamet.

A tamo gdje prestaje ljudski pogled
počinje nijjet.

Ljudi vide djelo, Allah zna namjeru.
Isti postupak može pred ljudima
izgledati jednako, a pred Allahom
imati različitu težinu. Nijjet zato čuva
čovjeka od opasnosti da vjeru
pretvori u predstavu i dobročinstvo u
način stjecanja tuđega priznanja. On
ga vraća u onu unutarnju samoću u
kojoj više nema potrebe da dokazuje
ko je.

Iz takvoga odnosa prema sebi
prirodno dolazi tevekkul. Čovjek čini
ono što je do njega, ali ne prisvaja
ono što mu ne pripada: konačni
ishod. Trudi se, odlučuje i preuzima
odgovornost, ali zna da život ne
može zatvoriti u vlastiti plan. Zato
iskušenje ne mora razumjeti da bi ga
podnio, niti mora odmah vidjeti
smisao onoga što mu se događa da
bi ostao oslonjen na Allaha.

Jer čovjek koji je zaista zagledan u
vlastitu nutrinu postaje oprezniji
prema tuđoj.

Možda se tek tada otvara i
posljednja Kadićeva misao: samo
Allah zna kakav je ko.

Tada se ne pita koliko je
govorio o vjeri, nego kakav
je postao pod njezinim
svjetlom. Ostaju njegovo
srce, njegov nijjet, njegova
djela i trag koji je ostavio u
životima drugih ljudi.

Shvata koliko je teško upoznati
samoga sebe, pa kako bi onda
mogao sa sigurnošću presuditi
drugome? Vjera ga ne postavlja za
suca ljudskih srca, nego ga vraća
odgovornosti prema vlastitome.

Tako se Kadićevo pitanje o islamu
na kraju vraća tamo odakle je i
počelo — čovjeku.

Ne njegovoj tituli, njegovu imenu,
njegovoj vanjštini niti riječima kojima
sebe predstavlja, nego onome što se
od njega vidi kada nema potrebe da
se ikome pokazuje.

Tada se ne pita koliko je govorio o
vjeri, nego kakav je postao pod
njezinim svjetlom. Ostaju njegovo
srce, njegov nijjet, njegova djela i
trag koji je ostavio u životima drugih
ljudi.

A konačni sud o svemu tome
pripada Allahu.

Preuzeto sa: www.plenum.ba

Ovo nije samo priča o
jednom dječaku, jednoj
djevojčici, jednom zločinu i
jednoj porodici. Ovo je priča
o svijetu u kojem naša djeca
odrastaju, a koji mi odrasli
često poznajemo mnogo
manje nego što mislimo.
 
Priča o svijetu u kojem dijete
može sjediti za stolom s
nama, odgovarati na pitanje
kako je provelo dan,
nasmijati se, otići u svoju
sobu, zatvoriti vrata i
istovremeno ući u neki
potpuno drugi svijet za koji
mi možda nikada nećemo
saznati.

Mi im govorimo šta je dobro, a šta
loše. Učimo ih poštenju, poštovanju,
empatiji, odgovornosti. Govorimo
im da ne vrijeđaju druge, da ne
mrze, da ne vjeruju svemu što
pročitaju, da budu oprezni.
 
A onda ih pustimo u prostor u
kojem sve to što ih učimo može biti
potkopano jednim klikom.
 
Komentari su tamo. Dobri i loši.
Savjeti su tamo. Pametni i potpuno
suludi. Ljudi su tamo. Dobri,
zbunjeni, povrijeđeni, zlonamjerni,
manipulativni. Tu su i razne
spodobe koje nikada ne bismo
pustili blizu svoje djece u stvarnom
životu, a koje mogu dobiti pristup
njihovim mislima kroz ekran.

I tu dolazimo do pitanja od kojeg ne
možemo pobjeći.



I opet sam, nakon gledanja ove
serije, sama sebi postavila pitanje:
Jesmo li zaista dobri roditelji?

Ne mislim na to jesmo li kupili
djetetu sve što mu treba. Jesmo li
ga odveli u školu, na trening, na izlet.
Jesmo li mu pomogli oko zadaće.
Jesmo li bili tu kada je imalo
temperaturu.
 
Mislim na ono mnogo teže.
 
Jesmo li ga zaista upoznali?
Znamo li šta ga boli kada nam kaže
da nije ništa?
Znamo li šta ga plaši kada kaže da
se ne boji?
Znamo li šta ga sramoti?
Znamo li zbog čega se osjeća manje
vrijednim?
Znamo li kakve riječi drugi koriste
kada nisu u našem prisustvu?
Znamo li kakve riječi ono koristi kada
mi nismo u njegovom prisustvu?

I možemo li uopšte znati sve?
 
Možemo li kontrolisati svaki ekran,
svaku poruku, svaki komentar, svaki
video, svaku osobu koju će sresti na
internetu?
 
Ne možemo.
 
I zato priča o roditeljstvu danas više
nije samo priča o tome koliko smo
djecu dobro odgojili. Postala je priča
i o tome kako ih pripremiti za svijet
koji mi sami još uvijek pokušavamo
razumjeti.

Znamo li se mi uopšte nositi sa
savremenom tehnologijom kojoj
su izložena naša djeca, ali i mi
sami?
 
Znamo li šta gledaju?
Šta čitaju?
Čemu se smiju?
Šta ih povrijedi?
Ko im je uzor?

Ko im objašnjava šta znači biti
muškarac, šta znači biti žena, šta
znači biti prihvaćen, poželjan,
uspješan ili vrijedan?

I najteže od svega, znamo li šta
im je zaista u glavicama?
Čak i kada s njima redovno
razgovaramo.
Čak i kada smo ih od malena
učili da nam sve kažu.
Čak i kada su nam se povjeravali
i kada smo vjerovali da između
nas nema tajni.

30

Kontrola i praćenje?
 
Naravno da želimo zaštititi djecu. Naravno da moramo postaviti granice.
Ali šta ćemo pratiti kada tehnologija postane brža od nas? Šta ćemo
kontrolisati kada dijete može obrisati jednu poruku, otvoriti drugi profil,
promijeniti aplikaciju ili jednostavno prestati govoriti?
 
Možemo li mu pregledati telefon, a ipak ne znati šta nosi u sebi?
Možemo li znati lozinku, a ne znati njegovu najveću tajnu?
Možemo li znati gdje je, a ne znati gdje mu je glava?
 
I upravo tu „Adolescencija“ postaje mnogo više od kriminalističke serije.
 
Ona nas tjera da se zapitamo koliko toga može ostati skriveno iza sasvim
običnog dječjeg lica.
 
Koliko roditelja bi, gledajući svoje dijete, reklo: „Moje dijete nikada ne bi…“
 

I koliko smo puta svi mi bili uvjereni da poznajemo nekoga 
samo zato što ga volimo?

 
Najbolnije u ovoj seriji jeste to što porodica nije prikazana kao neka
monstruozna porodica iz koje je dijete moralo pobjeći. Naprotiv. Upravo je
u tome njena snaga i njena tragedija. Kreatori su namjerno željeli
pokazati porodicu koja nije jednostavno „kriva“, nego porodicu koja,
uprkos ljubavi i dobrim namjerama, nije uspjela vidjeti sve ono što se
događalo unutar njihovog sina.
 
I to boli.
Tjera nas da shvatimo da ljubav sama po sebi možda nije dovoljna.
 
Nije dovoljno reći djetetu: „Možeš mi sve reći.“
Moramo znati i kako da ga slušamo kada nam nešto kaže što ne želimo
čuti.

Cijeli tekst možete pročitati OVDJE                                         www,plenum.ba

Za vrijeme vladavine sultana
Sulejmana I Veličanstvenog,
Rustem-paša je bio veliki
vezir, a njegov brat Zaim
Muhamed-beg Karađoz
vladar osmanske provincije
sa sjedištem u Mostaru. Zaim
Muhamed-beg Karađoz je
1557. godine izgradio
Karađoz-begovu džamiju i
ostavio značajan vakuf. Oni
su uvakufili objekat –
Karađoz-begovu džamiju
sagrađenu 1557. godine. To
je jedina džamija u Bosni i
Hercegovini koja se vezuje za
Mimara Sinana i pominje se
u tri liste njegovih radova.
Klasični stil džamije vidljiv je
u njenoj geometriji i
proporcijama - savršeni
kvadrat (10,30 m x 10,30 m) i
polukružna kupola s
apsolutnom simetrijom.
Visina kupole je 16,00 metara
i debljine je 50 cm od
laganog kamena -
travertina /sedre. Munara je
visoka 35 metara (sa
alemom) u potpunosti je od
kamena tenelije.

Tokom opsežnog projekta restauracije od 2002. do 2004. godine, nekoliko
predmeta bilo je od posebnog interesa. Prvo je bila velika konstruktivna
intervencija na demontaži ostataka munare zbog nestabilnosti strukture i
potrebe sanacije većeg dijela kamenog zida. Pojedinačni blokovi su
postavljeni i obilježeni unutar mezarja i dvorišta džamije i sami su postali
turistička atrakcija.

Druga je bila restauracija unutrašnjeg slikarstva, na osnovu istražnih
radova[2], posebno zelenila i prikaza voća koji su karakteristični za
Hercegovinu te su u Karađoz-begovoj džamiji urađeni veoma
sofisticirano. Zajedno sa umjetnicima/restauratorima donesena je
odluka da se restaurira ono što je bilo vidljivo na originalnim crtežima iz
16. i 17. stoljeća. Postojali su kasniji crteži koje su napravili slikari amateri
vjerovatno u 19. vijeku, koji su ostavljeni kako su i zatečeni (kao što su
vaze za drveće i stupovi) za buduće generacije kako bi svjedočile svim
slojevima. “Između svakog prozora u ovoj zoni bilo je oslikano veliko drvo,
čempres, narandža, hurma, vrbe, šljiva, kruška, smokva i limun. Svako
drvce raste iz lijepo oblikovane vaze s dvije ručke, također ukrašene
biljnim motivima. Drveće je bilo tamnozeleno, a lišće blijedozeleno,
povremeno naglašeno tamnoplavom. Plodovi su prikazani
neproporcionalno velike (s naglašenom bojom) – narandže u
narandžastoj, šljive u tamno plavoj, kruške u oker, smokve u crnoj, limun u
žutoj.”

Jedan poseban natpis izazvao je veliko interesovanje preveden kao
„Jedan sat pravde vrijedi sedamdeset godina molitve“. Ovaj natpis nije
tačno datiran, ali poruka je univerzalna i relevantna zauvijek.

// prof. Aida Idrizbegović Zgonić, Pod nebom vedre vjere,
www.bosnianexperiance.com; 

Savremeni život donosi brojne izazove: ubrzani tempo,
akademski i profesionalni zahtjevi, te društvena očekivanja
često izazivaju anksioznost, stres i osjećaj preopterećenosti.
Mnogi ljudi brinu da li ispunjavaju sve svoje obaveze, uključujući
vjerske, te često osjećaju krivicu zbog izostavljenih ibadeta. U
svojoj profesionalnoj praksi redovno se susrećemo s osobama
kojima su ovakvi osjećaji zabrinutosti i krivice značajan izvor
stresa. Istovremeno, često zanemaruju da svaka svakodnevna
aktivnost, ako je obavljena s iskrenom namjerom u ime Allaha,
također predstavlja ibadet.

U savremenom muslimanskom društvu dodatni izazov
predstavlja stalna izloženost informacijama putem društvenih
mreža, koje često nameću nerealne standarde uspjeha,
pobožnosti i produktivnosti. Poređenje s drugima može
produbiti osjećaj nedovoljnosti i unutrašnjeg pritiska. Mladi
posebno osjećaju konflikt između ličnih ambicija, porodičnih
očekivanja i duhovnih ideala. Kada se duhovnost doživljava kao
skup obaveza bez razumijevanja njene suštine, ona može
postati izvor opterećenja umjesto olakšanja. Upravo zato je
važno razvijati uravnotežen pristup vjeri koji podrazumijeva
milost prema sebi i svjesnost vlastitih granica.

MENTALNO ZDRAVLJE U SAVREMENOM
MUSLIMANSKOM DRUŠTVU

Za vjernika, mentalno zdravlje i
duhovni život nisu odvojeni. Namjerom
da posluje pošteno, pomaže drugima,
uči ili se obrazuje, osoba obavlja
ibadet, koji istovremeno podržava
unutrašnju ravnotežu i smanjuje
osjećaj stresa. Škola, posao i obične
svakodnevne aktivnosti postaju činovi
pokornosti kada se izvode s pažnjom i
sviješću o Allahu, što doprinosi
osjećaju svrhe i zadovoljstva. Ovakvo
razumijevanje života smanjuje crno-
bijelo razmišljanje o tome da li smo
„dovoljno dobri“ vjernici i podstiče
kontinuirani, ali realan lični napredak.

Psihologija i islamske vrijednosti
međusobno se nadopunjuju.
Psihološki alati pomažu u upravljanju
emocijama, smanjenju anksioznosti i
razvoju otpornosti, dok islamska
duhovna praksa daje smisao i okvir
svakodnevnim zadacima. Tehnike
poput svjesnog disanja, vođenja
dnevnika zahvalnosti ili kognitivnog
preispitivanja negativnih misli mogu
se skladno uklopiti s praksama poput
dove, zikra i razmišljanja o Allahovoj
milosti. Kombinacija ovih pristupa
omogućava da se izazovi modernog
života transformiraju u priliku za rast,
duhovni razvoj i očuvanje mentalnog
zdravlja.

22

Istraživanje objavljeno u
časopisu BMC Psychiatry
donosi sistematski pregled i
meta-analizu 45
longitudinalnih i 29
interventnih studija o ulozi
religioznosti i duhovnosti u
prevenciji i upravljanju
depresijom i anksioznošću kod
mladih ljudi (10-24 godine). 

Rezultati pokazuju da duhovno
blagostanje ima zaštitni uticaj
protiv simptoma depresije,
dok negativni oblici religijskog
suočavanja (npr. osjećaj da je
Bog odsutan) mogu biti
povezani s većim depresivnim
simptomima. Studije koje
uključuju religiozne ili duhovne
prakse pokazale su
obećavajuće rezultate u
smanjenju anksioznosti i
depresije, iako su autori
upozorili da je kvalitet
istraživanja različit. Ovi nalazi
podupiru ideju da aktivna
uključenost u religiozne i
duhovne prakse može
doprinijeti mentalnom
zdravlju, posebno u kontekstu
emocionalnih izazova mladih
ljudi.



Vjera ujedno pruža i praktične smjernice za
smanjenje stresa: redovan namaz, zahvalnost,
strpljenje i dobra djela jačaju osjećaj unutrašnje
stabilnosti. Koncept oslanjanja na Allaha
(tevekkul) pomaže vjerniku da prihvati ono što ne
može kontrolirati, dok istovremeno ulaže trud u
ono što je u njegovoj moći. Shvatanje da su sve
aktivnosti – od učenja i rada do pomaganja
drugima – potencijalni ibadet omogućava da se
fokus premjesti s osjećaja krivice i zabrinutosti na
zahvalnost i unutrašnji mir.

Dakle, u savremenom dobu važno je podsjetiti da
briga o mentalnom zdravlju nije suprotnost vjeri,
već dio odgovornosti prema sebi kao Allahovom
stvorenju. Umor, anksioznost i preopterećenost
ne znače slab iman, već ljudsku prirodu koja traži
razumijevanje i podršku. Traženje stručne pomoći
nije znak slabosti, nego hrabrosti i svjesnosti.
Allah ne traži savršenstvo, već iskren trud, a svaka
svakodnevna obaveza, učinjena s ispravnom
namjerom, može postati ibadet. Strpljenje ne
znači pasivno trpljenje svega, već mudro
djelovanje i postavljanje granica kada je to
potrebno. Odmor je dio brige o amanetu tijela, a
zahvalnost put ka unutrašnjem miru. Kada
prestanemo da se poredimo s drugima i
prihvatimo vlastiti tempo rasta, otvaramo prostor
za stabilnost i duhovnu zrelost. U toj ravnoteži
između psihološke svjesnosti i islamskih
vrijednosti nalazi se temelj zdravog, smirenog i
smislenog života.

Glas islama 365. R: Psihologija, A: Naida
Karasalihović Bulić

	sa velikom radošću i zahvalnošću pozivamo vas na promociju knjige „Moj hidžab, moj izbor“, projekta koji je nastao iz duboke želje da žene konačno same ispričaju svoju priču – o hidžabu, identitetu, vjeri, slobodi i pravu na vlastiti izbor.
	Ova knjiga nije nastala kao odgovor na pitanje treba li žena nositi hidžab ili ne. Njena glavna poruka je mnogo jednostavnija i dublja: žena ima pravo da sama govori o svom izboru, svom iskustvu i svom identitetu.
	Godinama nosimo hidžab kao dio naše vjere, identiteta i životnih vrijednosti. Istovremeno, često smo svjedočile da se o nama govori bez nas – u medijima, javnim i političkim debatama, pa čak i u svakodnevnom životu. Žene koje nose hidžab nerijetko su predstavljane  kroz stereotipe, kao pasivne, potlačene ili nesamostalne osobe.
	Upravo zato je prije otprilike dvije godine nastala ideja da podignemo svoj glas i ispričamo vlastitu priču.
	Ideju smo prvo podijelile među prijateljicama, a zatim pozvale žene iz našeg džemata koje su željele svojim iskustvom doprinijeti ovom projektu. Od početne ideje nastao je zajednički cilj – napisati knjigu koja će otvoriti prostor za razgovor, razumijevanje i drugačiji pogled.
	Kako je knjiga nastajala?
	Proces je trajao oko godinu i po dana. U radu je učestvovalo sedam žena koje su činile užu  grupu projekta, uz veliki broj žena koje su svojim ličnim pričama dale sadržaj knjizi.
	Odlučile smo predstaviti 19 ličnih priča žena različitih generacija i životnih iskustava – od  žena koje su hidžab stavile prije mnogo godina, do djevojaka koje su odrastale u drugačijim  porodičnim i društvenim okolnostima.
	Svaka priča je drugačija. Neke govore o vjeri i unutrašnjem osjećaju pripadnosti, neke o porodici i okolini, neke o predrasudama i izazovima, a neke o slobodi da se bude ono što jesmo.
	Upravo ta različitost bila nam je posebno važna. Nismo željele jednu priču o hidžabu – željele smo pokazati mnoštvo ženskih iskustava.
	Knjiga kao zajednički trag

	Dobro nam došli. S poštovanjem i zahvalnošću,
	Tim projekta „Moj hidžab, moj izbor“ Autorice knjige: Jasminka Sacic, Azra Kenjar, Edina Hasanovic, Amra Buljubasic, Edina Becirovic, Semka Dedic i Dzenita Dedic

	Muftija mostarski dr. Salem-ef. Dedović, muftija sarajevski prof. dr. Nedžad-ef. Grabus i direktor Uprave za vjerske poslove Rijaseta Islamske zajednice hafiz prof. dr. Mensur-ef. Malkić kandidati su za 14. reisul-ulemu Islamske zajednice u Bosni i Hercegovini.

	Kompletni programi njihovog rada dostupni su na linkovima ispod:
	Dr. Salem-ef. Dedović, Program rada kandidata za reisul-ulemu za mandatni period 2026-2033

	MUFTIJA KOBILICA:
	LJUBAV PREMA POSLANIKU POTVRĐUJE SE ODNOSOM PREMA LJUDIMA
	Mevlud zauzima posebno mjesto u pamćenju muslimana. U radosti zbog Poslanikova a. s. rođenja čuva se zahvalnost za uputu koja je čovjeku vratila svijest o njegovu dostojanstvu i odgovornosti pred Bogom. Sjećanje na njegov dolazak ujedno nas suočava s pitanjem koliko je smisao njegova poslanstva prisutan u našim životima i koliko njegov moralni primjer određuje naš odnos prema ljudima.
	Uzvišeni Bog njegovu poslaničku misiju sažima riječima:
	„A tebe smo samo kao milost svjetovima poslali“ (El-Enbija, 107).
	Milost je način na koji se Božija uputa preko Muhammeda a. s. približila čovjeku i njegovoj zemaljskoj sudbini. U njegovoj blizini čovjek je ponovo otkrivao vrijednost koju mu je Stvoritelj darovao, a moć je bila vraćena svijesti o odgovornosti pred Onim Koji je izvor svake vlasti. Poslanikova milost obuhvatala je ljudsku slabost ne prepuštajući je samoj sebi i suočavala nepravdu s istinom ne dopuštajući da pravednost bude pomućena osvetom.
	U tome se očituje moralna punina njegova poslaničkog lika. Snagu je podvrgao savjesti, a čovjekovu težnju da ovlada drugima vratio težem zahtjevu ovladavanja sobom. Njegov život svjedoči da se čovjekova veličina ne mjeri onim što može učiniti drugome, već granicom koju sebi postavlja iz svijesti o Bogu.
	Ljubav prema Poslaniku a. s. svoje ispunjenje pronalazi u slijeđenju. Uzvišeni kaže:„Reci: Ako Allaha volite, mene slijedite, pa će vas Allah voljeti i grijehe vam oprostiti“. (Ali Imran, 31)
	Slijediti ga znači prihvatiti poslaničku mjeru kao sud nad vlastitim postupcima. Po toj mjeri, odnos prema drugom čovjeku ulazi u samo središte naše odgovornosti pred Bogom. Način na koji čuvamo njegovo dostojanstvo otkriva koliko je susret s Poslanikovim ahlakom preobrazio našu savjest.
	Draga braćo!
	Učimo mevlude, donosimo salavate i riječima iskazujemo ljubav prema Poslaniku a. s., dok blizina drugog čovjeka često razotkriva granice te ljubavi. Mevlud nas suočava s ozbiljnim pitanjem: koliko je Poslanikov ahlak prisutan u načinu na koji govorimo, sudimo i podnosimo jedni druge?
	Ovo pitanje vjera najprije upućuje savjesti svakog od nas. Kur'anski poziv na promjenu usmjerava čovjekov pogled prema vlastitoj nutrini, jer se stanje zajednice ne može odvojiti od duhovnog i moralnog stanja njezinih članova. Uzvišeni nas podsjeća da Allah neće izmijeniti stanje jednog naroda dok on ne izmijeni ono što je u njemu. Samopropitivanje nas oslobađa potrebe da cjelokupnu odgovornost smjestimo izvan sebe i vraća nas onom dijelu zajedničkog stanja za koji ćemo lično odgovarati pred Bogom.
	Cijelu hutbu možete pročitati OVDJE

	AKO PITAŠ
	ŠTA JE ISLAM, EVO ŠTA…
	A tamo gdje prestaje ljudski pogled počinje nijjet.
	Ljudi vide djelo, Allah zna namjeru. Isti postupak može pred ljudima izgledati jednako, a pred Allahom imati različitu težinu. Nijjet zato čuva čovjeka od opasnosti da vjeru pretvori u predstavu i dobročinstvo u način stjecanja tuđega priznanja. On ga vraća u onu unutarnju samoću u kojoj više nema potrebe da dokazuje ko je.

	Tada se ne pita koliko je govorio o vjeri, nego kakav je postao pod njezinim svjetlom. Ostaju njegovo srce, njegov nijjet, njegova djela i trag koji je ostavio u životima drugih ljudi.
	Iz takvoga odnosa prema sebi prirodno dolazi tevekkul. Čovjek čini ono što je do njega, ali ne prisvaja ono što mu ne pripada: konačni ishod. Trudi se, odlučuje i preuzima odgovornost, ali zna da život ne može zatvoriti u vlastiti plan. Zato iskušenje ne mora razumjeti da bi ga podnio, niti mora odmah vidjeti smisao onoga što mu se događa da bi ostao oslonjen na Allaha.
	Jer čovjek koji je zaista zagledan u vlastitu nutrinu postaje oprezniji prema tuđoj.
	Možda se tek tada otvara i posljednja Kadićeva misao: samo Allah zna kakav je ko.
	Shvata koliko je teško upoznati samoga sebe, pa kako bi onda mogao sa sigurnošću presuditi drugome? Vjera ga ne postavlja za suca ljudskih srca, nego ga vraća odgovornosti prema vlastitome.
	Tako se Kadićevo pitanje o islamu na kraju vraća tamo odakle je i počelo — čovjeku.
	Ne njegovoj tituli, njegovu imenu, njegovoj vanjštini niti riječima kojima sebe predstavlja, nego onome što se od njega vidi kada nema potrebe da se ikome pokazuje.
	Tada se ne pita koliko je govorio o vjeri, nego kakav je postao pod njezinim svjetlom. Ostaju njegovo srce, njegov nijjet, njegova djela i trag koji je ostavio u životima drugih ljudi.
	A konačni sud o svemu tome pripada Allahu.
	Preuzeto sa: www.plenum.ba

	Ovo nije samo priča o jednom dječaku, jednoj djevojčici, jednom zločinu i jednoj porodici. Ovo je priča o svijetu u kojem naša djeca odrastaju, a koji mi odrasli često poznajemo mnogo manje nego što mislimo.
	Priča o svijetu u kojem dijete može sjediti za stolom s nama, odgovarati na pitanje kako je provelo dan, nasmijati se, otići u svoju sobu, zatvoriti vrata i istovremeno ući u neki potpuno drugi svijet za koji mi možda nikada nećemo saznati.
	Mi im govorimo šta je dobro, a šta loše. Učimo ih poštenju, poštovanju, empatiji, odgovornosti. Govorimo im da ne vrijeđaju druge, da ne mrze, da ne vjeruju svemu što pročitaju, da budu oprezni.
	A onda ih pustimo u prostor u kojem sve to što ih učimo može biti potkopano jednim klikom.
	Komentari su tamo. Dobri i loši. Savjeti su tamo. Pametni i potpuno suludi. Ljudi su tamo. Dobri, zbunjeni, povrijeđeni, zlonamjerni, manipulativni. Tu su i razne spodobe koje nikada ne bismo pustili blizu svoje djece u stvarnom životu, a koje mogu dobiti pristup njihovim mislima kroz ekran.
	I tu dolazimo do pitanja od kojeg ne možemo pobjeći.
	Znamo li se mi uopšte nositi sa savremenom tehnologijom kojoj su izložena naša djeca, ali i mi sami?
	Znamo li šta gledaju?
	Šta čitaju?
	Čemu se smiju?
	Šta ih povrijedi?
	Ko im je uzor?
	Ko im objašnjava šta znači biti muškarac, šta znači biti žena, šta znači biti prihvaćen, poželjan, uspješan ili vrijedan?
	I najteže od svega, znamo li šta im je zaista u glavicama?
	Čak i kada s njima redovno razgovaramo.
	Čak i kada smo ih od malena učili da nam sve kažu.
	Čak i kada su nam se povjeravali i kada smo vjerovali da između nas nema tajni.
	I opet sam, nakon gledanja ove serije, sama sebi postavila pitanje:
	Jesmo li zaista dobri roditelji?
	Ne mislim na to jesmo li kupili djetetu sve što mu treba. Jesmo li ga odveli u školu, na trening, na izlet. Jesmo li mu pomogli oko zadaće. Jesmo li bili tu kada je imalo temperaturu.
	Mislim na ono mnogo teže.
	Jesmo li ga zaista upoznali?
	Znamo li šta ga boli kada nam kaže da nije ništa?
	Znamo li šta ga plaši kada kaže da se ne boji?
	Znamo li šta ga sramoti?
	Znamo li zbog čega se osjeća manje vrijednim?
	Znamo li kakve riječi drugi koriste kada nisu u našem prisustvu?
	Znamo li kakve riječi ono koristi kada mi nismo u njegovom prisustvu?
	I možemo li uopšte znati sve?
	Možemo li kontrolisati svaki ekran, svaku poruku, svaki komentar, svaki video, svaku osobu koju će sresti na internetu?
	Ne možemo.
	I zato priča o roditeljstvu danas više nije samo priča o tome koliko smo djecu dobro odgojili. Postala je priča i o tome kako ih pripremiti za svijet koji mi sami još uvijek pokušavamo razumjeti.
	Kontrola i praćenje?
	Naravno da želimo zaštititi djecu. Naravno da moramo postaviti granice. Ali šta ćemo pratiti kada tehnologija postane brža od nas? Šta ćemo kontrolisati kada dijete može obrisati jednu poruku, otvoriti drugi profil, promijeniti aplikaciju ili jednostavno prestati govoriti?
	Možemo li mu pregledati telefon, a ipak ne znati šta nosi u sebi?
	Možemo li znati lozinku, a ne znati njegovu najveću tajnu?
	Možemo li znati gdje je, a ne znati gdje mu je glava?
	I upravo tu „Adolescencija“ postaje mnogo više od kriminalističke serije.
	Ona nas tjera da se zapitamo koliko toga može ostati skriveno iza sasvim običnog dječjeg lica.
	Koliko roditelja bi, gledajući svoje dijete, reklo: „Moje dijete nikada ne bi…“
	I koliko smo puta svi mi bili uvjereni da poznajemo nekoga
	samo zato što ga volimo?
	Najbolnije u ovoj seriji jeste to što porodica nije prikazana kao neka monstruozna porodica iz koje je dijete moralo pobjeći. Naprotiv. Upravo je u tome njena snaga i njena tragedija. Kreatori su namjerno željeli pokazati porodicu koja nije jednostavno „kriva“, nego porodicu koja, uprkos ljubavi i dobrim namjerama, nije uspjela vidjeti sve ono što se događalo unutar njihovog sina.
	I to boli.
	Tjera nas da shvatimo da ljubav sama po sebi možda nije dovoljna.
	Nije dovoljno reći djetetu: „Možeš mi sve reći.“
	Moramo znati i kako da ga slušamo kada nam nešto kaže što ne želimo čuti.
	Cijeli tekst možete pročitati OVDJE                                         www,plenum.ba

	KARAĐOZ-BEGOVA DŽAMIJA
	U MOSTARU
	Za vrijeme vladavine sultana Sulejmana I Veličanstvenog, Rustem-paša je bio veliki vezir, a njegov brat Zaim Muhamed-beg Karađoz vladar osmanske provincije sa sjedištem u Mostaru. Zaim Muhamed-beg Karađoz je 1557. godine izgradio Karađoz-begovu džamiju i ostavio značajan vakuf. Oni su uvakufili objekat – Karađoz-begovu džamiju sagrađenu 1557. godine. To je jedina džamija u Bosni i Hercegovini koja se vezuje za Mimara Sinana i pominje se u tri liste njegovih radova. Klasični stil džamije vidljiv je u njenoj geometriji i proporcijama - savršeni kvadrat (10,30 m x 10,30 m) i polukružna kupola s apsolutnom simetrijom. Visina kupole je 16,00 metara i debljine je 50 cm od laganog kamena - travertina /sedre. Munara je visoka 35 metara (sa alemom) u potpunosti je od kamena tenelije.
	Tokom opsežnog projekta restauracije od 2002. do 2004. godine, nekoliko predmeta bilo je od posebnog interesa. Prvo je bila velika konstruktivna intervencija na demontaži ostataka munare zbog nestabilnosti strukture i potrebe sanacije većeg dijela kamenog zida. Pojedinačni blokovi su postavljeni i obilježeni unutar mezarja i dvorišta džamije i sami su postali turistička atrakcija.
	Druga je bila restauracija unutrašnjeg slikarstva, na osnovu istražnih radova[2], posebno zelenila i prikaza voća koji su karakteristični za Hercegovinu te su u Karađoz-begovoj džamiji urađeni veoma sofisticirano. Zajedno sa umjetnicima/restauratorima donesena je odluka da se restaurira ono što je bilo vidljivo na originalnim crtežima iz 16. i 17. stoljeća. Postojali su kasniji crteži koje su napravili slikari amateri vjerovatno u 19. vijeku, koji su ostavljeni kako su i zatečeni (kao što su vaze za drveće i stupovi) za buduće generacije kako bi svjedočile svim slojevima. “Između svakog prozora u ovoj zoni bilo je oslikano veliko drvo, čempres, narandža, hurma, vrbe, šljiva, kruška, smokva i limun. Svako drvce raste iz lijepo oblikovane vaze s dvije ručke, također ukrašene biljnim motivima. Drveće je bilo tamnozeleno, a lišće blijedozeleno, povremeno naglašeno tamnoplavom. Plodovi su prikazani neproporcionalno velike (s naglašenom bojom) – narandže u narandžastoj, šljive u tamno plavoj, kruške u oker, smokve u crnoj, limun u žutoj.”
	Jedan poseban natpis izazvao je veliko interesovanje preveden kao „Jedan sat pravde vrijedi sedamdeset godina molitve“. Ovaj natpis nije tačno datiran, ali poruka je univerzalna i relevantna zauvijek.
	// prof. Aida Idrizbegović Zgonić, Pod nebom vedre vjere, www.bosnianexperiance.com;

	MENTALNO ZDRAVLJE U SAVREMENOM MUSLIMANSKOM DRUŠTVU
	Za vjernika, mentalno zdravlje i duhovni život nisu odvojeni. Namjerom da posluje pošteno, pomaže drugima, uči ili se obrazuje, osoba obavlja ibadet, koji istovremeno podržava unutrašnju ravnotežu i smanjuje osjećaj stresa. Škola, posao i obične svakodnevne aktivnosti postaju činovi pokornosti kada se izvode s pažnjom i sviješću o Allahu, što doprinosi osjećaju svrhe i zadovoljstva. Ovakvo razumijevanje života smanjuje crno-bijelo razmišljanje o tome da li smo „dovoljno dobri“ vjernici i podstiče kontinuirani, ali realan lični napredak.
	Psihologija i islamske vrijednosti međusobno se nadopunjuju. Psihološki alati pomažu u upravljanju emocijama, smanjenju anksioznosti i razvoju otpornosti, dok islamska duhovna praksa daje smisao i okvir svakodnevnim zadacima. Tehnike poput svjesnog disanja, vođenja dnevnika zahvalnosti ili kognitivnog preispitivanja negativnih misli mogu se skladno uklopiti s praksama poput dove, zikra i razmišljanja o Allahovoj milosti. Kombinacija ovih pristupa omogućava da se izazovi modernog života transformiraju u priliku za rast, duhovni razvoj i očuvanje mentalnog zdravlja.
	Istraživanje objavljeno u časopisu BMC Psychiatry donosi sistematski pregled i meta-analizu 45 longitudinalnih i 29 interventnih studija o ulozi religioznosti i duhovnosti u prevenciji i upravljanju depresijom i anksioznošću kod mladih ljudi (10-24 godine).
	Rezultati pokazuju da duhovno blagostanje ima zaštitni uticaj protiv simptoma depresije, dok negativni oblici religijskog suočavanja (npr. osjećaj da je Bog odsutan) mogu biti povezani s većim depresivnim simptomima. Studije koje uključuju religiozne ili duhovne prakse pokazale su obećavajuće rezultate u smanjenju anksioznosti i depresije, iako su autori upozorili da je kvalitet istraživanja različit. Ovi nalazi podupiru ideju da aktivna uključenost u religiozne i duhovne prakse može doprinijeti mentalnom zdravlju, posebno u kontekstu emocionalnih izazova mladih ljudi.
	Vjera ujedno pruža i praktične smjernice za smanjenje stresa: redovan namaz, zahvalnost, strpljenje i dobra djela jačaju osjećaj unutrašnje stabilnosti. Koncept oslanjanja na Allaha (tevekkul) pomaže vjerniku da prihvati ono što ne može kontrolirati, dok istovremeno ulaže trud u ono što je u njegovoj moći. Shvatanje da su sve aktivnosti – od učenja i rada do pomaganja drugima – potencijalni ibadet omogućava da se fokus premjesti s osjećaja krivice i zabrinutosti na zahvalnost i unutrašnji mir.
	Dakle, u savremenom dobu važno je podsjetiti da briga o mentalnom zdravlju nije suprotnost vjeri, već dio odgovornosti prema sebi kao Allahovom stvorenju. Umor, anksioznost i preopterećenost ne znače slab iman, već ljudsku prirodu koja traži razumijevanje i podršku. Traženje stručne pomoći nije znak slabosti, nego hrabrosti i svjesnosti. Allah ne traži savršenstvo, već iskren trud, a svaka svakodnevna obaveza, učinjena s ispravnom namjerom, može postati ibadet. Strpljenje ne znači pasivno trpljenje svega, već mudro djelovanje i postavljanje granica kada je to potrebno. Odmor je dio brige o amanetu tijela, a zahvalnost put ka unutrašnjem miru. Kada prestanemo da se poredimo s drugima i prihvatimo vlastiti tempo rasta, otvaramo prostor za stabilnost i duhovnu zrelost. U toj ravnoteži između psihološke svjesnosti i islamskih vrijednosti nalazi se temelj zdravog, smirenog i smislenog života.
	Glas islama 365. R: Psihologija, A: Naida Karasalihović Bulić

